
རྒྱལ་ནང་གསར་འགྱུར།2 2024ལོའི་ཟླ་6ཚེས་24
རེས་གཟའ་ཟླ་བ།

པར་ངོས་འདིའི་འགན་འཁུར་རྩོམ་སྒྲིག་པ། སྟོབས་རྒྱལ།

ཟླ་6ཚེས་22ཉིན་གྱི་ཆུ་ཚོད་15དང་སྐར་མ་
00ཡི་ཐོག་ཤིས་ཁྲང་སྲུང་སྐར་འཕེན་གཏོང་ལྟེ་གནས་
སུ་ཀྲུང་ཧྥ་གནམ་རིག་སྲུང་སྐར（SVOM）དེ་རྒྱང་
སྐྱོད་མེ་ཤུགས་འཕུར་མདའ་ཨང་2པའི་ཐོག་མཁའ་
དབྱིངས་སུ་འཕུར་རྗེས་སྔོན་བཀོད་འཁོར་ལམ་དུ་
བསྐྱོད་ནས་འཕེན་གཏོང་གི་ལས་འགན་བདེ་བླག་
ངང་བསྒྲུབས་ནས་ཀཱ་མ་པའོ་འཚོལ་ཞིབ་བྱེད་པའི་
ལས་འགན་གལ་ཆེན་ཞིག་འགོ་བཙུགས་ཡོད། འདི་
ནི་ཀྲུང་གོ་དང་ཧྥ་རན་སེ་རྒྱལ་ཁབ་གཉིས་ཀྱིས་འཇིག་
རྟེན་འཕུར་སྐྱོད་ཁྱབ་ཁོངས་ཀྱི་མཉམ་ལས་གྲུབ་
འབྲས་གལ་ཆེན་གཞན་ཞིག་རེད།

འདི་ལོ་ནི་ཀྲུང་ཧྥའི་དབར་ཕྱི་འབྲེལ་བཙུགས་
ནས་ལོ་60འཁོར་བའི་ལོ་ཞིག་རེད། 2005ལོར་
རིགས་པས་ཁུངས་སྐྱེལ་བྱེད་འགོ་ཚུགས་པ་ནས་གྲུབ་
འབྲས་ཐོབ་པའི་ངང་འཕེན་གཏོང་བྱེད་པའི་བར་
ཀྲུང་ཧྥ་གནམ་རིག་སྲུང་སྐར་རྒྱལ་ཁབ་གཉིས་ཀྱི་ཚན་
རིག་མཁས་ཅན་དང་ལས་གྲྭ་ཚོགས་པའི་སེམས་
ཤུགས་དང་འབད་བརྩོན་བྱས་ནས་རྒྱལ་ཁབ་གཉིས་
པོའི་མཛའ་གྲོགས་ཀྱི་གསོན་ཉམས་ལྡན་པའི་དཔང་
པོ་ཞིག་ཏུ་གྱུར་ཡོད།

ཀྲུང་ཧྥ་གནམ་རིག་སྲུང་སྐར་གྱིས་ལས་འགན་
གལ་ཆེན་ཞིག་ཕྲག་ཏུ་ཁུར་ཡོད་པ་སྟེ། ཀཱ་མ་པའོ་
འཚོལ་ཞིབ་བྱ་རྒྱུ་དེ་རེད།

ཀཱ་མ་པའོ་ནི་འཇིག་རྟེན་གྱི་འབར་གས་ཆེན་པོ་
ལས་གཞན་པའི་ཆེས་དྲག་པའི་འབར་གས་ཀྱི་སྣང་
ཚུལ་ཞིག་ཡིན་ལ། འདིར་འཇིག་རྟེན་ཁམས་ཀྱི་
ཤོག་སྦག་ཟེར། དེ་གོང་རང་རྒྱལ་གྱི་ས་བབ་མཐོ་
བའི་འཇིག་རྟེན་ཐིག་ལྟ་ཞིབ་ཚད་ལེན་ས་ཚིགས“ལ་
སོའུ”ཡིས་ད་བར་ཆེས་གསལ་ཤོས་ཀྱི་ཀཱ་མ་པའོ་ཡི་
ནུས་མཐོའི་ཁྱབ་འགྱེད་ནུས་པ་ཚད་འཇལ་གནད་ལ་
འཁེལ་བྱས་ཡོད། ད་ཐེངས་ཀྲུང་གོ་དང་ཧྥ་རན་
སིའི་གནམ་རིག་སྲུང་སྐར་འཕེན་གཏོང་བྱས་པ་དང་
བསྟུན་ནས་ཀཱ་མ་པའོ་ལ་ཞིབ་འཇུག་བྱ་རྒྱུ་དེ་མཐོ་
ཚད་གསར་པ་ཞིག་གི་ཕྱོགས་སུ་འགྲོ་རྒྱུ་ཡིན་པ་རེད།

ཀྲུང་ཧྥ་གནམ་རིག་སྲུང་སྐར་ཀྲུང་གོ་ཕྱོགས་ཀྱི་
དབུ་བཞུགས་ཚན་རིག་མཁས་ཅན་ཝུའེ་ཅན་ཡན་
གྱིས་ཀཱ་མ་པའོ་ནི་འོད་ལོ་དུང་ཕྱུར་བཅུ་ཕྲག་ཁ་ཤས་
དང་ཐ་ན་དུང་ཕྱུར་བརྒྱ་ལྷག་ཙམ་གྱི་སར་ཡོད་པའི
“འཇིག་རྟེན་ཁམས”ནས་བྱུང་བ་ཞིག་ཡིན་པ་དང་
དེར་ལྟ་ཞིབ་ཚད་ལེན་དང་ཞིབ་འཇུག་གཏིང་ཟབ་
བྱས་ཚེ་མིའི་རིགས་ཀྱིས་གནམ་གཟུགས་དངོས་
ལུགས་རིག་པ་དང་། དངོས་ཁམས་རིག་པ་དང་དེ་
བཞིན་རྨང་གཞིའི་ཚན་རིག་ཁྲོད་ཀྱི་གནད་དོན་གལ་

ཆེན་འགའ་ཞིག་ཐག་གཅོད་བྱ་རྒྱུར་ཕན་ཐོགས་ཡོད་
པར་མ་ཟད། ད་དུང་འཇིག་རྟེན་གྱི་ཐོག་མའི་ཚན་
རིག་གི་གསང་བ་དེ་བས་མང་བ་ཞིག་ཀྱང་གསལ་སྟོན་
ཐུབ་རེ་ཡོད་ཅེས་ངོ་སྤྲོད་བྱས་པ་རེད།

ངོ་སྤྲོད་བྱས་པར་གཞིཊ་ན། ད་ཐེངས་ཀྱི་
ཀྲུང་ཧྥ་གནམ་རིག་སྲུང་སྐར་གྱི་ཚན་རིག་དམིཊ་ཚད་
ནི་རིཊ་མི་འདྲ་བའི་ཀཱ་མ་པའོ་ཤེས་རྟོཊ་དང་མགྱོཊ་
མྱུར་གནས་ཐིག་གཏན་འཁེལ་བྱ་རྒྱུ་དང་། ཀཱ་མ་
པའོ་ཡི་གློག་རྡུལ་འགྱེད་འཕྲོའི་ངོ་བོ་ཕྱོཊ་ཡོངས་ནས་
ཚད་འཇལ་བ། ཀཱ་མ་པའོ་བེད་སྤྱད་ནས་འཇིག་
རྟེན་གྱི་འཕེལ་འགྱུར་དང་མུན་ནག་ནུས་ཚད་ལ་ཞིབ་
འཇུག་བྱེད་པ། མགྱོཊ་མྱུར་རྗེས་འཐེན་ཤུཊ་རླབས་
སོགས་གནམ་རིག་གི་གནས་སྐབས་འབྱུང་ཁུངས་ལ་
ལྟ་ཞིབ་ཚད་ལེན་བྱ་རྒྱུ་དེ་ཡིན་པ་རེད།

ཆེས་དྲག་ཅིང་དུས་ཐུང་གི་ཀཱ་མ་པའོ་ཇི་ལྟར་
དམ་འཛིན་བྱེད་དགོས།

ཀཱ་མ་པའོ་ནི་གནམ་གཟུགས་དངོས་ལུགས་
ཁམས་ཀྱི་ཡིད་དབང་འཕྲོག་པའི་གནམ་རིག་སྣང་
ཚུལ་ཞིག་ཡིན་ལ། དེ་དང་ཆབས་ཅིག་རྨང་གཞིའི་
དངོས་ལུགས་ཁྱབ་ཁོངས་ཀྱི“ཐལ་དྲགས་དངོས་
ལུགས་ཚོད་ལྟ་ཁང”ཞིག་ཀྱང་ཡིན། འོན་ཀྱང་།
དེ་ཐོན་པའི་དུས་ཚོད་ངེས་མེད་དང་། གནས་ཡུལ་
ངེས་མེད་ཡིན་པར་མ་ཟད། འགྱུར་ལྡོག་ཧ་ཅང་
མགྱོགས་ཤིང་དུས་ཡུན་ཡང་ཆེས་ཐུང་ཐུང་ཞིག་ཡིན།

ཀཱ་མ་པའོ་སྔར་བས་འཚོལ་ཞིབ་ཡག་པོ་བྱ་
ཆེད། ཀྲུང་ཧྥ་གནམ་རིག་སྲུང་སྐར་ལ་ཀྲུང་གོ་ཕྱོཊ་
ཀྱིས་ཞིབ་འཇུག་དང་གསར་བཟོ་བྱས་པའི་ཀཱ་མ་འཕྲོ་
ཐིག་ལྟ་ཞིབ་འཕྲུལ་ཆས་དང་། འོད་རིག་རྒྱང་
ཤེལ། ཧྥ་རན་སེ་ཕྱོཊ་ཀྱིས་ཞིབ་འཇུག་དང་གསར་
བཟོ་བྱས་པའི་Xའཕྲོ་ཐིག་སྲ་མོའི་པར་ཆས་དང་X
འཕྲོ་ཐིག་མཉེན་པའི་རྒྱང་ཤེལ་བཅས་ཚན་རིག་གི་
ཐེག་ཚད་4བཀོད་སྒྲིག་བྱས་ཡོད། ལྟ་ཞིབ་ཚད་ལེན་
གྱི་རླབས་རིམ་དེ་ནུས་མཐོ་ནས་དམར་ཕྱིའི་རླབས་
རིམ་བར་ཁྱབ་ཡོད། དེ་ནི་ད་བར་གོ་ལ་ཧྲིལ་པོའི་ཀཱ་
མ་པའོ་རླབས་རིམ་མང་པོའི་ཕྱོཊ་བསྡུས་ལྟ་ཞིབ་ཚད་
ལེན་བྱེད་ནུས་ཆེ་ཤོས་ཀྱི་སྲུང་སྐར་ཞིག་རེད།

ཚན་རིག་ཐེག་ཁུར་4ཡི་ནང་ཀཱ་མ་པའོ་འཕྲོ་
ཐིག་ལྟ་ཞིབ་ཡོ་ཆས་དང་Xའཕྲོ་ཐིག་སྲ་མོའི་པར་ཆས་
ནི་མཐོང་རྒྱ་ཆེ་བའི་འཚོལ་ཞིབ་དཔྱད་ཆས་ཤིག་ཡིན་
ལ། “དྲ་བ་ཆེན་པོ་ཕྱེ”བའི་འགན་འཁུར་བས།
ལྟ་ཞིབ་མཐོང་རྒྱའི་ཁྱབ་ཁོངས་ཀྱི་ཟུར་ཚད་རྒྱ་ཁྱོན་ནི་
ཏུའུ་གྲུ་བཞི་མ་ཁྲི་1ཡས་མས་སུ་ཡོད་པ་དང་། ཉིན་
གང་གི་བཞི་ཆའི་གཅིག་ལ་ཁྱབ་པས། ནམ་མཁར་

སྔོན་དཔག་བྱེད་ཐབས་བྲལ་བའི་ཀཱ་མ་པའོ་པར་ལེན་
བྱེད་ཐུབ། འོད་རིག་རྒྱང་ཤེལ་དང་མཉེན་པའི་X
འཕྲོ་ཐིག་རྒྱང་ཤེལ་གྱིས་ཞིབ་ཚད་མཐོ་བའི་ལྟ་ཞིབ་
ཚད་ལེན་གྱི་འགན་ཁུར་གྱི་ཡོད། གལ་ཏེ་དམིགས་
འབེན་རྙེད་ཚེ། འཁོར་སྐར་རང་འགུལ་གྱིས་
དམིགས་འབེན་ལ་འཁོར་ཏེ། མཐོང་རྒྱ་ཆུང་བའི་
རྒྱང་ཤེལ་གཉིས་སྤྱད་ནས་དུས་ཡུན་རིང་པོའི་ཞིབ་
ཚད་མཐོ་བའི་ལྟ་ཞིབ་ཚད་ལེན་བྱེད་སྲིད།

ཀྲུང་ཧྥ་གནམ་རིག་སྲུང་སྐར་འཕེན་གཏོང་དེའང་
ཀྲུང་གོ་སྐར་ཚོཊ་ཁྲོད་བསྐྱོད་དེ་རྒྱལ་སྤྱིའི་མཉམ་ལས་ལ་
སྐུལ་འདེད་གཏོང་བའི་དཔང་པོ་ཞིག་རེད།

འཇིག་རྟེན་ཁམས་ལ་རྒྱུས་ལོན་དང་འཚོལ་
ཞིབ་བྱེད་པ་ནི་མིའི་རིགས་ཡོངས་ཀྱི་ཐུན་མོང་གི་
ཕུགས་འདུན་ཡིན། 2018ལོར་ཀྲུང་གོ་དང་ཧྥ་
རན་སིའི་རྒྱ་མཚོའི་སྲུང་སྐར་འཕེན་གཏོང་བྱས་པ་
ནས་ཟླ་བའི་ལྷ་མོ་ཨང་དྲུག་པའི་འཚོལ་ཞིབ་ཡོ་བྱད་
ཡོ་རོབ་མཁའ་དབྱིངས་ཅུས་དང་། ཧྥ་རན་སེ།
དབྱི་ཐ་ལི། ཕ་ཁི་སི་ཐན་བཅས་ཀྱི་རྒྱལ་སྤྱིའི་ཐེག་
ཁུར་བར་དང་ད་ཆའི་ཀྲུང་གོ་དང་ཧྥ་རན་སིའི་གནམ་
རིག་སྲུང་སྐར་འཕེན་གཏོང་བྱས་པའི་བར། ཀྲུང་
གོའི་འཇིག་རྟེན་འཕུར་སྐྱོད་ཀྱིས“རྒྱལ་སྤྱིའི་དཔེ་
མཚོན”མུ་མཐུད་མངོན་བཞིན་ཡོད།

“ང་ཚོས་མཛའ་གྲོགས་ཟབ་མོ་བཙུགས་ཡོད་
ལ་ཀྲུང་གོའི་འཇིག་རྟེན་འཕུར་སྐྱོད་བྱ་གཞག་
མགྱོགས་མྱུར་འཕེལ་རྒྱས་ཕྱིན་པ་ཡང་བདེན་དཔང་
བྱས་ཡོད”ཅེས་ཀྲུང་ཧྥ་གནམ་རིག་སྲུང་སྐར་ཧྥ་རན་
སེའི་དབུ་བཞུགས་ཚན་རིག་མཁས་ཅན་པེ་ཐེ་ལང་
ཁོའོ་ཏིར་གྱིས་བཤད།

འཇིག་རྟེན་ཁམས་ཀྱི་ངོ་མཚར་འཚོལ་ཞིབ་
བྱེད་པར་རྒྱལ་སྤྱིའི་སྤྱི་ཚོགས་ཀྱིས་ལག་གདང་སྦྲེལ་
ནས་མདུན་ཕྱོགས་སུ་སྐྱོད་དགོས། ཀྲུང་གོ་དང་ཧྥ་
རན་སེའི་གནམ་རིག་སྲུང་སྐར་རྣམ་གྲངས་ནང་
ཞུགས་མཁན་ཀྲུང་གོ་དང་ཧྥ་རན་སེའི་རྒྱལ་ཁབ་
གཉིས་ཀྱི་ཚན་རིག་མཁས་ཅན་གྱིས་ཀྲུང་གོ་དང་ཧྥ་
རན་སེའི་གནམ་རིག་སྲུང་སྐར་གྱིས་ཚན་རིག་གི་
གསར་རྙེད་དེ་བས་མང་བ་ཡོང་རྒྱུའི་རེ་སྒུག་བྱེད་ཀྱི་
ཡོད་ལ་རྒྱལ་ཁབ་གཉིས་པོས་འཇིག་རྟེན་འཕུར་སྐྱོད་
སྤེལ་རེས་དང་མཉམ་ལས་ལ་སྔར་བས་ཤུགས་སྣོན་
བརྒྱབ་སྟེ་འཇིག་རྟེན་འཕུར་སྐྱོད་ཀྱི་ཕུགས་འདུན་
ཐུན་མོང་ཐོག་མངོན་འགྱུར་ཡོང་རྒྱུའི་རེ་སྒུག་བྱེད་ཀྱི་
ཡོད་ཅེས་བཤད། （ཤིན་ཧྭ་གསར་འགྱུར་ཁང་
ཤིས་ཁྲང་ནས་ཟླ་6ཚེས་22ཉིན་འབྱོར་བའི་གློག་
འཕྲིན） （ཉི་མ་ཆོས་སྒྲོན་གྱིས་སྒྱུར་ཞུས་བྱས）

ཀྲུང་ཧྥའི་གནམ་རིག་སྲུང་སྐར་བར་སྣང་ཁམས་སུ་བསྐྱོད་ནས་ངོ་མཚར་
ཆེ་བའི་འཇིག་རྟེན་ཁམས་ཀྱི་གསང་བ་འཚོལ་ཞིབ་བྱེད།

ཀྲུང་གོ་དང་ཧྥ་རན་སིའི་གནམ་དཔྱད་སྲུང་སྐར་
བླུགས་པའི་རྒྱང་སྐྱོད་ཨང་གཉིས་པའི་སྐྱེལ་འདྲེན་མེ་ཤུགས་
འཕུར་མདའ་ཚེས་22ཉིན་ཀྲུང་གོའི་ཤིས་ཁྲང་སྲུང་སྐར་
འཕེན་གཏོང་ལྟེ་གནས་ནས་མཁའ་དབྱིངས་སུ་འཕེན་གཏོང་
བྱས་པ་རེད། སྲུང་སྐར་འདི་ནི་ཀྲུང་གོ་དང་ཧྥ་རན་སིའི་
རྒྱལ་ཁབ་གཉིས་པོས་མཉམ་འབྲེལ་ཐོག་རིགས་པས་ཁུངས་
སྐྱེལ་དང་ཞིབ་འཇུག་གསར་བཟོ་བྱས་པའི་བར་སྣང་ཚན་
རིག་སྲུང་སྐར་ཞིག་ཡིན་པ་དང་། ཀཱ་མ་པའོ་འཕྲོ་ཐོག་གི་
འབར་གས་དོན་རྐྱེན་འཚོལ་ཞིབ་བྱེད་པའི་ལས་འགན་གལ་
ཆེན་ཞིག་སྤེལ་རྒྱུ་ཡིན་པ་རེད།

ཀྲུང་གོ་དང་ཧྥ་རན་སིའི་གནམ་དཔྱད་སྲུང་སྐར་ནི་
རྒྱལ་ཁབ་གཉིས་ཀྱི་འཇིག་རྟེན་འཕུར་སྐྱོད་མཉམ་ལས་ཀྱི་
གྲུབ་འབྲས་གསར་ཤོས་ཤིག་ཡིན། ཀྲུང་གོ་དང་ཧྥ་རན་སིས་
འཇིག་རྟེན་འཕུར་སྐྱོད་ཐད་མཉམ་ལས་བྱས་ནས་ཡུན་རིང་
སོང་བ་དང་། 1977ལོར་ཀྲུང་གོའི་འཇིག་རྟེན་འཕུར་སྐྱོད་
ལག་རྩལ་འཐུས་ཚབ་ཚོགས་པས་ཧྥ་རན་སིའི་མཁའ་དབྱིངས་
ཚན་རྩལ་ཞིབ་འཇུག་ལས་ཁུངས་ལ་འཚམས་འདྲི་བྱས་ནས་
རྒྱལ་ཁབ་གཉིས་ཀྱིས་འཇིག་རྟེན་འཕུར་བསྐྱོད་ཁྱབ་ཁོངས་སུ་
ཡུན་རིང་མཉམ་ལས་བྱེད་འགོ་བརྩམས་པ་རེད། 1997
ལོར་རྒྱལ་ཁབ་གཉིས་པོའི་སྲིད་གཞུང་གིས་མཉམ་ལས་ཡིག་
གེར་མིང་རྟགས་བཀོད་པ་ནས་བཟུང་། ཀྲུང་གོ་དང་ཧྥ་
རན་སིས་ས་གནས་ལ་ལྟ་དཔྱད་ཚད་འཇལ་དང་། བར་
སྣང་དུ་རྟོག་ཞིབ་ཚད་ལེན། སྲུང་སྐར་ཞིབ་འཇུག་གསར་
བཟོ། ཟླ་བའི་གོ་ལར་འཚོལ་ཞིབ། མི་བཞུགས་འཇིག་
རྟེན་འཕུར་སྐྱོད་སོགས་ཀྱི་ཁྱབ་ཁོངས་སུ་མཉམ་ལས་ཇེ་
མགྱོགས་སུ་བཏང་བས་གྲུབ་འབྲས་གཡུར་དུ་ཟ་བ་ཐོབ་ཡོད།
2018ལོའི་ཟླ་10པར་ཀྲུང་གོ་དང་ཧྥ་རན་སིའི་མཉམ་ལས་
ཞིབ་བཟོ་བྱས་པའི་སྲུང་སྐར་ཐོག་མ་སྟེ་ཀྲུང་གོ་དང་ཧྥ་རན་
སིའི་རྒྱ་མཚོ་ཆེན་པོའི་སྲུང་སྐར་གྲུབ་འབྲས་ཐོབ་པའི་ངང་
འཕེན་གཏོང་བྱས་པ་རེད། 2023ལོའི་ཟླ་4པར་ཧྥ་རན་
སིའི་སྲིད་འཛིན་མ་ཁེ་ལུང་གིས་ཀྲུང་གོར་འཚམས་འདྲི་
གནང་རིང་ཀྲུང་གོས་ཧྥ་རན་སེར་ཚན་རིག་ཐད་སྤྱོད་པའི་ཟླ་
བའི་གོ་ལའི་དཔེ་མཚོན་ཁེ་1.5སྤྲད་དེ་རྒྱལ་ཁབ་གཉིས་པོའི་
ཚན་རིག་མཁས་ཅན་གྱིས་འཇིག་རྟེན་གྱི་གསང་བ་སྔར་བས་
འཚོལ་ཞིབ་བྱེད་རོགས་བྱས་པ་རེད། འདི་ལོའི་ཟླ་6པར་ཟླ་
བའི་ལྷ་མོ་ཨང་དྲུག་པའི་འཚོལ་ཞིབ་ཡོ་བྱད་ནང་ཧྥ་རན་སེའི་
ཟླ་བའི་གོ་ལའི་ཏུང་རླངས་འཚོལ་ཞིབ་ཡོ་བྱད་བླུགས་ནས་ཟླ་
བའི་གོ་ལའི་ཐོག་བབས་པ་དེ་ནི་ཀྲུང་གོ་དང་ཧྥ་རན་སིས་ཟླ་
བའི་གོ་ལར་རྟོག་ཞིབ་བྱེད་པའི་མཉམ་ལས་བྱེད་ཐེངས་དང་
པོ་དེ་ཡིན་ལ་ཧྥ་རན་སེའི་ཟླ་བའི་གོ་ལར་བབས་པའི་འཇིག་
རྟེན་འཕུར་སྐྱོད་ཀྱི་རྣམ་གྲངས་ཐོག་མ་དེའང་ཡིན་པ་རེད།

ཀྲུང་གོ་དང་ཧྥ་རན་སིས་ལག་གདང་སྦྲེལ་ནས་བར་
སྣང་ཁམས་སུ་འཚོལ་ཞིབ་བྱེད་པ་ནི་ཀྲུང་གོ་དང་རྒྱལ་ཁབ་
ཁག་གིས་འཇིག་རྟེན་འཕུར་སྐྱོད་མཉམ་ལས་ལ་ཤུགས་སྣོན་
རྒྱག་པའི་བསྡུས་རིས་ཤིག་དང་། ཀྲུང་གོ་དང་འཛམ་གླིང་
མཉམ་དུ་འཚོལ་ཞིབ་ཀྱི་གོ་སྐབས་མཉམ་སྤྱོད་བྱེད་པའི་
གསོན་ཉམས་ལྡན་པའི་མཚོན་བྱེད་ཅིག་རེད། དུས་ཡུན་
རིང་པོའི་ནང་ ། ཀྲུང་གོས་འདྲ་མཉམ་གཉིས་ཕན་
དང་། ཞི་བས་བེད་སྤྱོད། ཁོང་ཡངས་ཀྱིས་འཕེལ་རྒྱས་
གཏོང་བ་བཅས་ཀྱི་རྨང་གཞིའི་ཐོག་འཇིག་རྟེན་འཕུར་སྐྱོད་
ཐད་ཀྱི་རྒྱལ་སྤྱིའི་སྤེལ་རེས་དང་མཉམ་ལས་གཏིང་ཟབ་ཏུ་
སྤེལ་རྒྱུ་མཐའ་འཁྱོངས་བྱས་ཡོད། ན་ནིང་། ཀྲུང་གོས་ཟླ་
བའི་ལྷ་མོ་ཨང་ལྔ་པའི་ཟླ་བའི་གོ་ལའི་ཚན་རིག་ཞིབ་འཇུག་གི་
དངོས་དཔེ་རྒྱལ་སྤྱིར་སྒོ་དབྱེ་བྱ་རྒྱུའི་རེ་ཞུ་བྱས་པ་དང་།
རྒྱལ་ཁབ་ཁག་གི་ཚན་རིག་པས་ཐུན་མོང་ཐོག་ཞིབ་འཇུག་
དང་གྲུབ་འབྲས་མཉམ་སྤྱོད་བྱེད་པར་དགའ་བསུ་ཞུ་རྒྱུ་ཡིན་
ཞེས་ཁྱབ་བསྒྲགས་བྱས་པ་རེད། ཟླ་བའི་ལྷ་མོ་ཨང་དྲུག་པའི
“རྒྱལ་སྤྱིའི་རྣམ་པ”ཕུན་སུམ་ཚོགས་པ་དང་། ཧྥ་རན་སེའི་
ཟླ་བའི་གོ་ལའི་ཏུང་རླངས་འཚོལ་ཞིབ་ཡོ་བྱད་ཕུད་ད་དུང་ཡོ་

རོབ་མཁའ་དབྱིངས་ཅུས་ཀྱི་ཟླ་བའི་ངོས་ཀྱི་གྱེས་རྡུལ་དབྱེ་
ཞིབ་ཡོ་བྱད་དང་། དབྱི་ཐ་ལིའི་སྐུལ་འོད་ཟུར་ལྡོག་འཕྲོ་
ཆས། ཕ་ཁི་སི་ཐན་གྱི་སྐར་མ་ལངས་གཟུགས་སོགས་རྒྱལ་
སྤྱིའི་ཐེག་ཁུར་བླུགས་ནས་མཉམ་དུ་ཚན་རིག་དང་མཐུན་
པའི་འཚོལ་ཞིབ་བྱེད་ཀྱི་ཡོད་པ་རེད། ཀྲུང་གོས་ད་དུང་
འཛམ་གླིང་ཡོངས་ལ་གདན་ཞུ་བྱས་ནས་ཞི་བདེའི་ངང་བར་
སྣང་བེད་སྤྱོད་བྱ་རྒྱུར་གཞོལ་བའི་རྒྱལ་ཁབ་དང་ས་ཁུལ་ཚང་
མས་ཀྲུང་གོ་དང་མཉམ་ལས་བྱས་ཏེ་ཀྲུང་གོའི་བར་སྣང་ས་
ཚིགས་ཀྱི་འཕུར་སྐྱོད་ལས་འགན་ནང་མཉམ་དུ་ཞུགས་རྒྱུར་
དགའ་བསུ་ཞུ་རྒྱུ་ཡིན་ཞེས་དང་། མཉམ་འབྲེལ་རྒྱལ་ཚོགས་
ཕྱི་རིམ་བར་སྣང་ལས་དོན་སིའི་སི་ཀྲང་ཧོ་ལ་མའེ་ཉིས་ཀྲུང་གོ་
ནི་བརྩི་འཇོག་ཆེན་པོ་ཐོབ་པའི་འཇིག་རྟེན་འཕུར་སྐྱོད་ཀྱི་
རྒྱལ་ཁབ་ཆེན་པོ་ཞིག་ཡིན་པ་དང་། ཀྲུང་གོ་ཕྱོགས་དང་ཞི་
བདེའི་ངང་ཕྱི་རིམ་མཁའ་དབྱིངས་སྤྱོད་པའི་ཁྱབ་ཁོངས་ཀྱི་
མཉམ་ལས་ལ་སྔར་བས་ཤུགས་སྣོན་བརྒྱབ་སྟེ་འཇིག་རྟེན་
འཕུར་སྐྱོད་ལག་རྩལ་དེ་བས་ལེགས་པར་སྤྱད་དེ་མིའི་རིགས་
ཡོངས་ལ་བདེ་སྐྱིད་བསྐྲུན་རྒྱུའི་རེ་སྒུག་བྱེད་ཀྱི་ཡོད་ཅེས་
གསུངས་པ་རེད།

ཀྲུང་གོའི་བར་སྣང་གི“གྲོགས་ཚོམས”ནི་ཕྱི་བཀག་
ནང་སྡོམ་གྱི“སྤྲོ་སྐྱིད་ཁང”ཞིག་མིན་ལ་ཕྱི་རྒྱལ་ཟུར་འབུད་
གཏོང་བའི“གྲོགས་ཚོམས་ཆུང་ངུ”ཞིག་དེ་བས་ཀྱང་མིན།
ཀྲུང་གོས་རྒྱལ་ཁབ་ཚང་མར་མཐོང་ཆུང་མི་བྱེད་པར་ཞི་
བདེའི་ངང་མཁའ་དབྱིངས་སྤྱོད་རྒྱུའི་ནང་ཞུགས་པའི་དབང་
ཆ་ལོངས་སུ་སྤྱོད་ཀྱི་ཡོད་པ་དང་། འཇིག་རྟེན་འཕུར་སྐྱོད་
ཀྱི་གྲུབ་འབྲས་ཀྱིས་གོ་ལ་ཧྲིལ་པོར་ཕན་པ་ཐོབ་རྒྱུར་སྐུལ་
འདེད་གཏོང་རྒྱུའི་འདོད་ཚུལ་འཛིན་གྱི་ཡོད་ཅེས་དང་།
པར་ཙིར་དུ་ཀྲུང་གོ་དང་ཕ་ཁི་སི་ཐན་གྱི་སའི་གོ་ལའི་ཐོན་
ཁུངས་འཚོལ་ཞིབ་སྲུང་སྐར་གྱིས་ཚ་བ་ཆེ་ཞིང་ཆར་ཆུ་མང་
སའི་ནགས་ཚལ་ལ་སྲུང་སྐྱོང་བྱེད་ཀྱི་ཡོད། ལོ་སིར“ལོ་སིའི་
ཨང་དང་པོ”འཕྲིན་གཏོང་སྲུང་སྐར་གྱིས་ཐག་རིང་གི་རི་གྲོང་
ཚོར་རྒྱང་ཁྲིད་སློབ་གསོའི་བརྡ་རྟགས་མཁོ་འདོན་བྱེད་པ།
ཐ་ཅི་ཁེ་སི་ཐན་དུ་ས་ལེ་ཙི་མཚེའུ་ཡི་རགས་ཆེན་དོ་དམ་མི་
སྣས་བྱང་སྐར་སྲུང་སྐར་གྱི་མ་ལག་སྤྱད་དེ་རགས་ཆེན་གྱི་
དབྱིབས་འགྱུར་ལྟ་ཞིབ་ཚད་ལེན་བྱེད་པ་དང་། ཀྲུང་གོས་
མིའི་རིགས་ཀྱི་ལས་དབང་གཅིག་མཐུན་ཚོགས་པའི་འདུ་ཤེས་
འཛུགས་སྐྱོང་བྱ་རྒྱུ་དེ་བར་སྣང་འཚོལ་ཞིབ་ནང་ནང་འདྲེན་
བྱས་པས་དགའ་བསུ་དང་དང་ལེན་རྒྱ་ཁྱབ་བྱུང་ཡོད་པ་རེད།

ཀྲུང་གོ་དང་ཕྱི་རྒྱལ་གྱི་འཇིག་རྟེན་འཕུར་སྐྱོད་
མཉམ་ལས་ཀྱི་གཏམ་བཟང་གང་སར་ཡང་ཡང་ཁྱབ་པ་
དང་བསྟུན་ནས་ཀྲུང་གོའི་འཇིག་རྟེན་འཕུར་སྐྱོད་ཀྱི
“གྲོགས་ཚོམས”རྒྱུན་ཆད་མེད་པར་རྒྱ་ཆེར་ཕྱིན་ཡོད།
2023ལོའི་ཟླ་11བར་ཀྲུང་གོས་རྒྱལ་ཁབ་དང་རྒྱལ་སྤྱིའི་རྩ་
འཛུགས་50ལྷག་ཙམ་དང་སྲིད་གཞུང་དབར་གྱི་འཇིག་
རྟེན་འཕུར་སྐྱོད་མཉམ་ལས་གྲོས་མཐུན་150ལྷག་ཙམ་
བཞག་ཡོད། ཀྲུང་གོས་ཕྱོགས་གང་ཅིའི་ཐད་ཀྱི་བློ་གྲོས་
གོང་བུར་འགྲིལ་རྒྱུར་འབད་བརྩོན་བྱས་ཏེ་འཛམ་གླིང་གི་
རྒྱལ་ཁབ་ཁག་ཚང་མ་བར་སྣང་འཚོལ་ཞིབ་དང་འཇིག་
རྟེན་འཕུར་སྐྱོད་ཀྱི་གྲུབ་འབྲས་མཉམ་སྤྱོད་བྱེད་པར་ཞུགས་
སུ་བཅུག་ནས་རྒྱལ་ཁབ་ཁག་གི་མང་ཚོགས་ལ་བདེ་སྐྱིད་
བསྐྲུན་རྒྱུ་ཡིན། བར་སྣང་འཚོལ་ཞིབ་ནི་དུས་ཡུན་རིང་
བ་དང་། འགྲོ་གྲོན་ཆེ་བ། དཀའ་ཚེགས་ཆེ་བ་བཅས་
ཡིན་པས་རྒྱལ་ཁབ་ཁག་གིས་སེམས་ཤུགས་གཅིག་སྒྲིལ་དང་
ལག་གདང་སྦྲེལ་ནས་སྒོ་དབྱེའི་མཉམ་ལས་ཀྱི་བར་སྣང་གི
“གྲོགས་ཚོམས”བསྐྲུན་ཚེ་གཞི་ནས་མིའི་རིགས་ཀྱིས་
འཇིག་རྟེན་འཚོལ་ཞིབ་བྱེད་པའི་གོམ་སྟབས་དེ་བས་རིང་
བ་སྤོ་ཐུབ།

（ཤིན་ཧྭ་གསར་འགྱུར་ཁང་པེ་ཅིང་ནས་ཟླ་6ཚེས་
22ཉིན་འབྱོར་བའི་གློག་འཕྲིན）

（ཕུར་སྒྲོན་གྱིས་སྒྱུར་ཞུས་བྱས）

སྒོ་དབྱེའི་མཉམ་ལས་ཀྱིས་ཀྲུང་གོའི་བར་སྣང་གི“གྲོགས་
ཚོམས”མུ་མཐུད་ནས་རྒྱ་ཆེར་བཏང་བ།

པར་འདི་ནི་ཟླ་6ཚེས་22
ཉིན། གྲོང་མི་ཚོས་ཀོང་ཤིས་ལུང་
ཧྲེང་མི་རིགས་ཁག་གི་རང་སྐྱོང་རྫོང་
གི་སྐས་ཞིང་དུ་མྱུ་གུ་འཛུགས་བཞིན་
པའི་རྣམ་པ་ཡིན་པ།

དེང་སྐབས་ནི་ཀོང་ཤིས་ལུང་
ཧྲེང་མི་རིགས་ཁག་གི་རང་སྐྱོང་རྫོང་
གི་སྐས་ཞིང་དུ་སོ་ནམ་གྱི་ལས་བྲེལ་
ཆེ་བའི་དུས་ཡིན་པས་གྲོང་མི་ཚོས་
ཞིང་ལས་དུས་ཚོད་ལ་དམ་འཛིན་
བྱས་ཏེ་ཞིང་ནང་དུ་མྱུ་གུ་འཛུགས་
བཞིན་ཡོད་པ་རེད། （ཕུར་སྒྲོན་
གྱིས་སྒྱུར་ཞུས་བྱས）

སོ་ནམ་གྱི་ལས་ལ་
བྲེལ་བཞིན་པ།

（པར་ངོས་དང་པོར་མཐུད）བོད་ལྗོངས་འཛུགས་
སྐྲུན་དངོས་མང་སྟོན་ཚོགས་ཀྱི་གྲ་སྒྲིག་ཚོགས་ཆུང་གི་
ལས ་དོན ་པས ་ངོ ་སྤྲོད ་བྱས ་པར ་གཞིགས་ན།
འགྲེམས་ཚོགས་ལ་ཞུགས་རྒྱུའི་མིང་ཐོ་འགོད་ཚུལ་ལ་
བལྟས་ཚེ། ད་ཐེངས་ཀྱི་འགྲེམས་ཚོགས་ཐོག་གྲགས་
ཅན་གྱི་ཁེ་ལས་དང་སྤུས་རྟགས་མང་པོ་ཞིག་འགྲེམས་
ཚོགས་ནང་ཞུགས་རྒྱུ་དང་འགྲེམས་ཚོགས་ནང་རིག་
ནུས་འཛུགས་སྐྲུན་དང་། ལྗང་མདོག་ཨར་ལས་ཀྱི་
རྒྱུ་ཆ། ནུས་རྒྱུ་གྲོན་ཆུང་གི་དྲོད་རླངས་མཁོ་འདོན་
དང་། རླུང་འགྲོ། མཁའ་རླུང་སྙོམ་སྒྲིག སྐྱིད་
སྣང་དོད་པའི་ཁྱིམ་ཆས། གསོ་རླུང་མཁོ་འདོན་
དང་གསོ་རླུང་གསར་བཟོའི་ཐོན་རྫས་སོགས་ཁྱབ་
ཁོངས་མང་པོ་ཚུད་ཡོད་པ་རེད། མིག་སྔའི་བར་
འགྲེམས་ཚོགས་ནང་ཞུགས་མཁན་སྤུས་རྟགས་150
ལྷག་ཙམ་དང་ཐོན་རྫས་གསར་པ་དང་སྒྲིག་ཆས་
གསར་པའི་རིགས་1000ལྷག་ཙམ་ཡོད་པ་རེད།
སྒྲིག་སྦྱོར་རྣམ་པའི་འཛུགས་སྐྲུན་དང་འདུས་གྲུབ་
ཁང་པ་སོགས་འཛུགས་སྐྲུན་བཟོ་ལས་ཅན་ཁྱབ་
ཁོངས་ཀྱི་གསར་གཏོད་ལག་ལེན་ཡིན་ནའང་འདྲ།
ཡང་ན་ལྗང་མདོག་ཨར་ལས་ཀྱི་རྒྱུ་ཆ་དང་། ནུས་རྒྱུ་
གྲོན་ཆུང་གི་དྲོད་རླངས་མཁོ་འདོན་དང་། རླུང་
འགྲོ། མཁའ་རླུང་སྙོམ་སྒྲིག་སོགས་ཁོར་ཡུག་སྲུང་
སྐྱོང་དང་ནུས་རྒྱུ་གྲོན་ཆུང་གི་ལག་རྩལ་ཁྱབ་གདལ་
དང་བེད་སྤྱོད་གང་ཡིན་རུང་ཚང་མ་སྐབས་འདིའི་
བོད་ལྗོངས་འཛུགས་སྐྲུན་དངོས་མང་སྟོན་ཚོགས་ཐོག་
ཁྱོན་ཡོངས་ནས་འགྲེམས་སྟོན་བྱ་རྒྱུ་ཡིན་པ་རེད།

དེ་དང་ཆབས་ཅིག་འགྲེམས་ཚོགས་ཐོག་ད་དུང་ཆེད་
ལས་ཀྱི་གླེང་སྟེགས་དང་བགྲོ་གླེང་ཚོགས་འདུ་ཐེངས་
མང་འཚོགས་ནས་ལས་རིགས་ཀྱི་རིགས་གཅིག་མཁས་
ཅན་དང་། མཁས་པ། ཁེ་ལས་ཀྱི་འཐུས་མི་
བཅས་གདན་དྲངས་ཏེ་ཁྲོམ་རའི་འཕེལ་ཕྱོགས་དང་
ལས་རིགས་ཀྱི་གནས་ཚུལ་གསར་ཤོས་ལ་ཐུན་མོང་
ཐོག་གྲོས་བསྡུར་བྱས་ཏེ་འགྲེམས་ཚོགས་ནང་ཞུགས་
མཁན་ཁེ་ལས་དང་ཆེད་ལས་མི་སྣར་མཉམ་ལས་ཀྱི་གོ་
སྐབས་དང་ཐོན་ཁུངས་དེ་བས་མང་བ་མཁོ་འདོན་བྱ་
རྒྱུ་ཡིན་པ་རེད།

གླེང་རིན་ཡོད་པ་ཞིག་ནི་ད་ཐེངས་ཀྱི་འགྲེམས་
ཚོགས་ཐོག་གསོ་རླུང་མཁོ་འདོན་དང་གསོ་རླུང་
གསར་བཟོའི་ཐོན་རྫས་འགྲེམས་སྟོན་ཁུལ་དུ་ཁེ་ལས་
མང་པོ་ཞིག་གིས་ས་མཐོའི་གསོ་རླུང་མཁོ་འདོན་གྱི་
ལག་རྩལ་དང་སྒྲིག་ཆས་གསར་ཤོས་འགྲེམས་སྟོན་
བྱས་ནས་བོད་ལྗོངས་ས་ཁུལ་གྱི་ས་མཐོའི་ནད་འགོག་
བཅོས་དང་གྲོང་མིའི་བདེ་ཐང་ལ་རྒྱབ་སྐྱོར་ནུས་ལྡན་
བྱ་རྒྱུ་ཡིན་པ་རེད། གཞན་ཡང་འགྲེམས་ཚོགས་
ཐོག་ད་དུང་མཉམ་འགུལ་ཉམས་ལེན་ཁུལ་མང་པོ་
བཙུགས་ནས་ལྟད་མོ་བ་ཚོས་རིག་ནུས་ཀྱི་འཛུགས་
སྐྲུན་སྣ་ཚོགས་དང་། ལྗང་མདོག་ཨར་ལས་ཀྱི་རྒྱུ་
ཆ། ནུས་རྒྱུ་གྲོན་ཆུང་གི་དྲོད་རླངས་མཁོ་འདོན་
དང་། རླུང་འགྲོ། མཁའ་རླུང་སྙོམ་སྒྲིག་སོགས་
ཐོན་རྫས་ཀྱི་ཕན་འབྲས་དངོས་སུ་མྱོང་ཚོར་ཐུབ་པར་
བྱ་རྒྱུ་ཡིན་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

བོད་ལྗོངས་འཛུགས་སྐྲུན་དངོས་མང་སྟོན་ཚོགས་
དེ་ཟླ་6ཚེས་28ཉིན་འཚོག་རྒྱུ་ཡིན་པ།

（པར་ངོས་དང་པོར་མཐུད）ལྷུན་གྲུབ་ཀྱི་ཁྱད་ཆོས་
ལྡན་པའི་ཞབས་བྲོ་འཁྲབ་རྒྱུ་ཡིན་པས་ལྟད་མོ་བ་ཚོར་
མཐོང་ཚོར་ལོངས་སྤྱོད་ཐུབ་རྒྱུའི་རེ་བ་ཡོད་ལ་ལུས་
རྩལ་པ་ཚང་མར་གྲུབ་འབྲས་ཡག་པོ་ཐོབ་རྒྱུའི་རེ་
བའང་ཡོད་ཅེས་བཤད།

ལུས་རྩལ་པ་ཐང་ཆེན་ནས་ཕྱིར་ཐོན་རྗེས།
རིག་རྩལ་འཁྲབ་སྟོན་དེ《ཉི་འོད་གྲོང་ཁྱེར་དུ་
འཇོམས་པ》ཞེས་པའི་ཁྲོད་འགོ་ཚུགས་པ་དང་སྙན་
འཇེབས་ལྡན་པའི་གླུ་གཞས་དང་སྤྲོ་སྣང་ལྡན་པའི་
ཞབས་བྲོ་ལས་མི་རིགས་ཀྱི་ཡུལ་སྲོལ་གོམས་གཤིས་
ཟབ་མོ་མངོན་ཡོད། ངོ་སྤྲོད་བྱས་པར་གཞིགས་ན་
རིག་རྩལ་འགྲེམས་སྟོན་དེ་མཛེས་སྡུག་ལྡན་པའི་ས་
མཐོའི་ལྷ་སར་ཕུགས་འདུན་སྒྲུབ་ཅེས་པ་གཙོ་དོན་དུ་
བྱས་ནས་བཀོད་སྒྲིག་བྱས་པ་རེད། འཁྲབ་སྟོན་ལ་
ཁྱོན《ཉི་འོད་གྲོང་ཁྱེར་དུ་འཇོམས་པ》《ཚོན་
མདངས་རྣམ་པར་བཀྲ་བའི་ཕུགས་འདུན》《འཆམ་
ཞིང་མཐུན་པའི་རི་ཆུའི་བརྩེ་སེམས》《ཞིང་འབྲོག་གི་
དགའ ་སྟོན ་གླུ ་དབྱངས》《ལྷ ་སར ་བདེ ་སྐྱིད ་
ལྡན》བཅས་ལེའུ་ལྔ་རུ་དབྱེ་ནས་ལྷ་སའི་སྤྱི་ཚོགས་ཀྱི་
རིག ་གནས ་སྣང ་ཚུལ ་སྣ ་ཚོགས ་ཀྱི ་མཛེས ་པ ་
དང་། འབྱུང་ཁམས་ཀྱི་མཛེས་པ། ལུས་རྩལ་གྱི་
མཛེས་པ་བཅས་ཁྱོན་ཡོངས་ནས་མངོན་ཡོད།

ལྟད་མོ་བ་ཉི་མ་མཚམས་གཅོད་ཀྱིས་དེ་རིང་

གཟའ་མཇུག་གི་དུས་ཚོད་སྤྱད་དེ་ལུས་རྩལ་འགྲན་
ཚོགས་ཀྱི་འགོ་ཚུགས་མཛད་སྒོར་ལྟ་བར་ཡོང་བ་དང་
ས་གནས་ས་ཐོག་ཏུ་འཁྲུག་ཆ་དོད་པོ་ཡོད་པས་ང་ལ་
ཞིང་འབྲོག་མང་ཚོགས་ཀྱི་སྤྲོ་སེམས་དང་གསོན་
ཤུགས་གང་ལེགས་ཚོར་བྱུང་ལ་ཞིང་འབྲོག་མང་
ཚོགས་ཀྱི་ཉམས་འགྱུར་ཡང་མཐོང་བྱུང་བས་སྐུལ་
ལྕག་ཆེན་པོ་ཐེབས་བྱུང་། གོ་སྐབས་བྱུང་ཚེ་ང་ཡང་
སྐབས་རྗེས་མའི་ལུས་རྩལ་འགྲན་ཚོགས་ནང་ཞུགས་
རྒྱུ་ཡིན་ཞེས་བཤད་བྱུང་།

ལྷ་སའི་ཞིང་འབྲོག་པའི་ལུས་རྩལ་འགྲན་ཚོགས་
སྐབས་དང་པོ་ནི་ལྷ་ས་གྲོང་ཁྱེར་གྱི་ད་ལྟའི་བར་གྱི་ཚད་
གཞི་མཐོ་ཤོས་དང་གཞི་ཁྱོན་ཆེ་ཤོས་ཀྱི་ཕྱོགས་བསྡུས་
རང་བཞིན་གྱི་ཞིང་འབྲོག་པའི་ལུས་རྩལ་འགྲན་ཚོགས་
གཟབ་རྒྱས་ཤིག་རེད། སྐབས་འདིའི་ཞིང་འབྲོག་
པའི་ལུས་རྩལ་འགྲན་ཚོགས་ལ་རྩལ་འགྲན་རྣམ་གྲངས་
དང་མི་རིགས་ཀྱི་སྲོལ་རྒྱུན་དང་སྤྲོ་སྣང་ལྡན་པའི་རྣམ་
གྲངས་རིགས་ཆེ་གྲས་གཉིས་ལ་ཁྱོན་འགྲན་བསྡུར་རྣམ་
གྲངས་ཆུང་བ་19བཙུགས་པ་དང་ལུས་རྩལ་པ་500
ལྷག་ཙམ་གྱིས་འགྲན་རའི་ཐོག་ནུས་ཤུགས་གང་ཡོད་
བཏོན་ནས་དུས་རབས་གསར་པའི་ཞིང་འབྲོག་པའི་
ཉམས་འགྱུར་གསར་རྐྱང་མངོན་པར་བྱ་རྒྱུ་རེད།
སྐབས་དང་པོའི་ཞིང་འབྲོག་པའི་ལུས་རྩལ་འགྲན་
ཚོགས་ནང་ཞུགས་ཐུབ་པར་ཧ་ཅང་དགའ་པོ་བྱུང་

བས་གྲུབ་འབྲས་ཡག་པོ་ཐོབ་རྒྱུའི་རེ་བ་ཡོད།
ལུས་རྩལ་པ་དོན་གྲུབ་ཀྱིས་སྐབས་དང་པོའི་

ཞིང་འབྲོག་པའི་ལུས་རྩལ་འགྲན་ཚོགས་ནང་ཞུགས་
ཐུབ་པར་ཧ་ཅང་དགའ་པོ་བྱུང་། ད་ཐེངས་ཀྱི་ལུས་
རྩལ་འགྲན་ཚོགས་ཐོག་ངས་མིང་ཐོ་བཀོད་པའི་རྣམ་
གྲངས་ནི་སྲོལ་རྒྱུན་ལུས་རྩལ་འགྲན་ཚོགས་ཀྱི་ཤོ་རྩེད་
ཡིན་པས་རིམ་ཁག་སྡེ་ཚན་གྱི་བཀོད་སྒྲིག་དང་རྒྱབ་
སྐྱོར་འོག་ང་ཚོ་རྒྱ་ཆེའི་ཞིང་འབྲོག་མང་ཚོགས་ལུས་
རྩལ་འགྲན་ཚོགས་ནང་ཞུགས་ནས་མི་རིགས་ཀྱི་སྲོལ་
རྒྱུན་ལུས་རྩལ་འཕེལ་རྒྱས་གཏོང་རྒྱུ་དེ་ཧ་ཅང་ཡག་པོ་
འདུག་པས་སླད་ཕྱིན་འགྲན་བསྡུར་དེ་འདྲ་མང་ཙམ་
གཉེར་རྒྱུའི་རེ་བ་ཡོད་ཅེས་བཤད།

ལུས་རྩལ་འགྲན་ཚོགས་རིང་ད་དུང་ལེ་ལག་
ཚང་བའི་བྱེད་སྒོ་རབ་དང་རིམ་པ་སྤེལ་རྒྱུ་ཡིན་པ་
དེའི་ནང་མཚན་མོའི་གློག་འོད་འགྲེམས་སྟོན་དང་
རླངས་འཁོར་འགྲེམས་སྟོན། ཁྱད་ལྡན་ཞིང་ལས་
ཐོན་རྫས་འགྲེམས་སྟོན། ཞིམ་ཟས་དགའ་སྟོན་
སོགས་ཚུད་ཡོད། དུས་མཚུངས་སུ་ད་དུང་གསར་
དར་ལུས་རྩལ་རྣམ་གྲངས་ལ་བྱ་དགའ་ཡོད་པའི་
ཉམས་ལེན་ཁུལ་བཙུགས་ནས་མང་ཚོགས་ལ་ལུས་
རྩལ་འགུལ་སྐྱོད་ཀྱི་ཡིད་དབང་འཕྲོག་ཤུགས་དང་སྤྲོ་
སྣང་ཚོར་དུ་འཇུག་རྒྱུ་རེད།

（སྟོབས་རྒྱལ་གྱིས་སྒྱུར་ཞུས་བྱས）


